ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի N 938-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․  ՀՀ ներքին գործերի նախարարություն
	11․06․2025թ․

	
	43/6/150854-25

	ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի հունիսի 10-ի N 938-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն

	2․   ՀՀ ֆինանսների նախարարություն

	27․06․2025թ․

	
	01/11-4/13567-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2021 թվականի հունիսի 10-ի N 938-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:

	Ընդունվել է ի գիտություն

	3․ ՀՀ արդարադատության նախարարություն

	24․07․2025թ․

	
	//32778-2025

	  «Հայաստանի Հանրապետության Կառավարության 2021 թվականի հունիսի 10-ի N 938-Ն որոշումն ուժը կորցրած ճանաչելու մասին» Հայաստանի Հանրապետության Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	4․ ՀՀ վարչապետի աշխատակազմի պետաիրավական վարչություն
	04․09․2025թ․

	
	02/10.19/28951-2025

	Նախագծով առաջարկվում է ուժը կորցրած ճանաչել Կառավարության 2021 թվականի հունիսի 10-ի թիվ 938-Ն որոշումը, որով սահմանվում են Պետական եկամուտների կոմիտեի մաքսային և հարկային  մարմիններում զենքով ապահովելու (տրամադրելու), զենքը պահելու, կրելու և օգտագործելու հետ կապված հարաբերությունները, օգտագործվող զենքի և ռազմամթերքի ցանկը, ինչպես նաև զենք կրելու, պահելու և օգտագործելու իրավունք ունեցող մաքսային մարմնի պաշտոնների ցանկը՝ հիմք ընդունելով այն հանգամանքը, որ Կառավարության 2023 թվականի հունիսի 1-ին ընդունված թիվ 889-Ն որոշմամբ արդեն իսկ կարգավորվում են պետական ռազմականացված կազմակերպություններում զենքի շրջանառության, մարտական զենքի և դրա փամփուշտների նոր տեսակների (նմուշների)՝ պետական ռազմականացված կազմակերպությունների ղեկավարների կողմից սպառազինման ընդունման, ինչպես նաև սպառազինության մեջ գտնվող զենքի շրջանառության նկատմամբ վերահսկողության հետ կապված հարաբերությունները:
         Մինչդեռ, ուշադրություն ենք հրավիրում այն հանգամանքի վրա, որ «Հարկային ծառայության մասին» և «Մաքսային ծառայության մասին» օրենքների դեռևս գործող դրույթներով Կառավարությանը պատվիրակվել են մի շարք հարաբերություններ ևս կարգավորելու լիազորություններ, որոնք դուրս են մնում պետական ռազմականացված կազմակերպություններում զենքի շրջանառության և այլ հարաբերություններ կարգավորող Կառավարության վերոնշված որոշման շրջանակներից, օրինակ՝ օգտագործվող զենքի և ռազմամթերքի ցանկը, զենք օգտագործելու իրավունք ունեցող մաքսային մարմնի պաշտոնների ցանկը:

	Չի ընդունվել
28.04.2023թ․-ին ուժի մեջ մտած «Զենքի շրջանառության կարգավորման մասին» օրենքի (այսուհետ՝ Օրենք) 2-րդ հոդվածի 1-ին մասի 7-րդ կետի համաձայն՝ Կոմիտեի հարկային և մաքսային մարմինները հանդիսանում են պետական ռազմականացված կազմակերպություններ:
Օրենքի 15-րդ հոդվածի 1-ին մասի համաձայն՝ պետական ռազմականացված կազմակերպություններում զենքի շրջանառության կարգը սահմանում է Կառավարությունը: Օրենքի 32-րդ հոդվածի 2-րդ մասի համաձայն՝ պետական ռազմականացված կազմակերպությունների սպառազինության մեջ գտնվող զենքի շրջանառության նկատմամբ վերահսկողությունը կատարվում է Կառավարության սահմանած կարգով:
Հիմք ընդունելով վերոնշյալը` 01.06.2023թ. ընդունվել է ՀՀ կառավարության թիվ 889-Ն որոշումը (այսուհետ՝ Որոշում), որի 1-ին կետով սահմանվել է պետական ռազմականացված կազմակերպություններում զենքի շրջանառության կարգը։
Որոշման N 1 հավելվածի 14-րդ կետի համաձայն՝ ըստ զենքի նշանակության՝ դրանք պահելու պահանջները սահմանվում են կազմակերպության ղեկավարի հրամանով։
Որոշման N 3 հավելվածի 5-րդ կետի համաձայն՝ կազմակերպությունների ստորաբաժանումներում գտնվող զենքի հաշվառումը, աշխատակիցներին զենք տալու, աշխատակիցների կողմից զենքը հանձնելու հետ կապված հարաբերությունները կարգավորվում են կազմակերպությունների ղեկավարների հրամանով։
Նաև հարկ է նշել, որ Օրենքի 37-րդ հոդվածի 6․1-ին մասի համաձայն՝ մինչև նույն օրենքով նախատեսված ենթաօրենսդրական ակտերի ընդունումը (mutatis mutandis) գործելու են կարգավորման նույն առարկան ունեցող ենթաօրենսդրական ակտերն այնքանով, որքանով դրանք իրենց էությամբ չեն հակասում նույն օրենքին:
Ստացվում է, որ Որոշման համաձայն՝  զենք պահելու պահանջները, զենքի հաշվառումը, այդ թվում՝ օգտագործվող զենքի ցանկը, աշխատակիցներին զենք տալու, աշխատակիցների կողմից զենքը հանձնելու, այդ թվում՝ զենք օգտագործելու իրավունք ունեցող մաքսային մարմնի պաշտոնների, հետ կապված հարաբերությունները  կարգավորվում են Կոմիտեի նախագահի հրամանով, ուստի ինչպես բոլոր  պետական ռազմականացված կազմակերպություններում, այնպես էլ ՀՀ ՊԵԿ-ում,  օգտագործվող զենքի ցանկը, ինչպես նաև զենք օգտագործելու իրավունք ունեցող պաշտոնների ցանկը ենթակա են սահմանման կազմակերպության ղեկավարի հրամանի շրջանակներում։	
Միաժամանակ, «Նորմատիվ իրավական ակտերի մասին» օրենքի 40-րդ հոդվածի 1-ին մասի 3-րդ կետի համաձայն՝ նորմատիվ իրավական ակտերի նորմերի միջև կոլիզիաների դեպքում գործում են ավելի ուշ ուժի մեջ մտած նորմատիվ իրավական ակտի նորմերը:
[bookmark: _GoBack]Ելնելով վերոգրյալից՝ Որոշմամբ սահմանված կարգավորումները, որպես ավելի ուշ ուժի մեջ մտած իրավական նորմեր, ունեն գերակայություն ՀՀ կառավարության 2021 թվականի հունիսի 10-ի № 938-Ն որոշմամբ սահմանված դրույթների նկատմամբ, այսինքն` պետական ռազմականացված կազմակերպություններում զենքի շրջանառության հարաբերությունների նկատմամբ կիրառելի են ավելի ուշ ուժի մեջ մտած որոշմամբ սահմանված կարգավորումները:




